
Seduta ta’ nhar I-Erbgha, 30 ta’ Marzu, 2022.

Numru 3

Rikors numru 264/20/1 TA

Wilhelmina Antida Sottile Attard
V.

Jane Mifsud u |-Avukat tal-Istat

1. L-Avukat tal-Istat appella mis-sentenza tal-Qorti Civili, Prim’ Awla
tat-30 ta’ Novembru 2021 ghal dak i jirrigwarda I-kumpens li llikwidat |-
ewwel Qorti fl-ammont ta’ €20,000. Il-kaz jitratta dwar kirja tal-fond 20,
Trig Santa Lucija, Valletta li saret b’att pubbliku tal-25 ta’ Jannar 1993
ghall-perjodu ta’ sena b’effett mill-1 ta’ Frar 1993. Il-kirja saret minn
Helma Attard lil Jane Mifsud u I-fond kellu jintuza bhala hanut. Il-kera
kienet ta’ tliet mitt lira Maltin (Lm300) fis-sena, b’dan li wara hmistax-il

sena l|-kera kellha tizdied a bazi tar-rata ta’ nflazzjoni fdak iz-zmien,

paragunata mar-rata ta’ nflazzjoni ghas-sena 1992. B’att ta’ divizjoni tas-
26 ta’ Awwissu 2020 pubblikat min-nutar Dr. Marco Farrugia, l-attriCi
bhala werrieta ta’ ommha Helma Attard giet assenjata dak il-fond.
Imbaghad fil-mori tal-kawza (17 ta’ Mejju 2021) il-partijiet iffirmaw
skrittura privata li biha tterminaw il-kirja prec¢edenti u ftehmu kirja gdida
ghall-perjodu ta’ ghaxar snin b’sehh mill-1 ta’ Awwissu 2021. Fl-istess
skrittura jinghad li kienet gieghda tithallas kera ta’ €1,102.06 fis-sena,

izda mhux maghruf minn meta.

2. B’sentenza tat-30 ta’ Novembru 2021 I-ewwel Qorti ddecidiet Ii:

I. Hemm ksur tal-Art. 1 tal-Ewwel Protokoll tal-Konvenzjoni
Ewropea bl-applikazzjoni tal-Arts. 3, 4 u 9(b) tal-Kap. 69, u wkoll I-Art.

1531D u 1531l tal-Kodiéi Civili.

il. lllikwidat il-kumpens pekunjarju u non-pekunjarju fl-ammont ta’
€20,000 u kkundannat lill-Avukat tal-Istat sabiex ihallas dak [-ammont

lill-attrici.

3. ll-parti rilevanti tas-sentenza li titratta dwar il-likwidazzjoni tal-

kumpens tagra hekk:

“23. Ghal likwidazzjoni ta’ kumpens xieraq fid-dawl tal-fatturi suesposti,
I-Qorti tiehu in konsiderazzjoni s-segwenti fatti in ezami:

1. ll-perjodu relattivament gasir li r-rikorrenti damet im¢ahhda mill-
pussess tal-fond in kwistjoni, prec¢izament minn meta ippervjena
ghandha per via di sucessione e divisione skont il-kuntratt imsemmi
tas-26 ta’ Awwissu 2020 sakemm giet terminata [-kirja
volontarjament b’effett mill-1 ta’ Awwissu 2021;

2. ll-valur lokatizzju skont is-suq kif indikat mill-espert mahtur mill-
Qorti, I-Perit Elena Borg Costanzi, ghas-sena 2020, li hu dec¢izament
ferm oghla mill-kera li kellha tippercepixxi r-Rikorrenti skont I-artikolu
1531D kif mizjud bl-Att X tal-2009 (ara rapport a’ fol 53). Ghajr ghall-
emendi li gew hekk fis-sehh permezz tal-Att X tal-2009, ma kien
hemm I|-ebda mod li I-kera tizdied. Isegwi li bl-ebda mod ma jista’
jitgies li dik il-kera kienet kumpens xieraq ghar-Rikorrenti ghac-
¢ahda tat-tgawdija tal-proprjeta’ taghha. Ghalkemm f'dan ir-rigward
irid jinghad li skont il-Perit tal-Qorti ghall-perjodu bejn 1993 u 1998
il- kera kellha tkun ta’ €1500. Skont il-kuntratt tal-1993 ghal dawn is-
snin il-kera kienet ta’ €14,000. Igifieri ghal dawk it-tliet snin il-kera
kienet skont il-prezz tas-suq. Irid jinghad ukoll li fkull kumpens irid
ukoll jittiehed kont tal-kera li thallset.

3. |ll-fatt ta’ jekk ir-Rikorrenti kienitx nec¢essarjament ser issib lil min
jikri I-fond minghajr waqfien b’dik il-kera u bl-istess kondizzjonijiet.
Dan ghalkemm irid jinghad li I-binja tinstab il-Belt Valletta “fposizjoni
tajpa hafna bhala parti fit-terran ta’ binja prominenti u fi triq
prominenti u pedonali, fl-Urban Conservtion Area, biswit stabilimenti
zghar bhal ma huma hwienet u diversi kafetteriji’ (ara rapport a’ fol
48 para 7).

4. ll-fatt li r-Rikorrenti ma kellha I-ebda ghazla, ukoll minhabba i I-
ebda rimedju ma setgha jinghata mil-Bord tal-kera skont il-ligi gabel
I-Att XXIV tal-2021, ghajr Ii tistitwixxi I-pro¢eduri odjerni biex tiehu
kumpens xieraq.

24. Ghal dak i jirrigwarda I-kalkolu tat-telf monitarju tal-awturi tar-
rikorrenti, il-Qorti tqis utli li jigi ezaminat il-komportament tal-istess
awturi. Altru li l-awtur ta’ dak Ii jkun sa mill-bidu tal-iskadenza tal-kirja,
Jkun ghamel dak kollu possibbli biex skont il-ligi jirrevendika d-drittijiet
proprjetarji tieghu pero dejjem sab l-ostaklu fil-ligi, u altru awturi, li
minkejja dak li tghid il-ligi, baqghu qatt ma ghamlu xejn. Jista’ jkun
minhabba letargija jew ghax addirittura kienu kuntenti bil-presenza tal-
okkupant fil-proprjeta taghhom. Ai fini ta’ kumpens biss, is-suc¢cessuri
tal-awturi fkawzi ta’ din ix-xorta, ma jistghux jikkapitalizzaw mill-
passivita tal-awturi taghhom.

25. Fis-sitwazzjoni li ghandha quddiemha din il-Qorti, ma hemm xejn fl-
atti li b’xi mod jindika li I-awtrici tar-rikorrenti ghamlet xi tentattiv biex
tipprova timmittiga l-effetti tal-Kap. 69. Jidher ghalhekk li, b’differenza
mir- Rikorrenti, hija dejjem accettat il-kera bla oggezzjoni jew riZerva.
Di fatti fl- affidavit taghha tghid Ii I-kera bdiet tiddepositha meta ‘is-
sinjura Wilhelmina Sottile Attard waqgfet taccetta |-kera” (a’ fol 68).

4.

Huwa veru li I-eredi jidhol fiz-zarbun tad-decuius imma huwa veru ukoll
li I-ghemil tal-mejjet jitgies li huwa tal-werriet bit-tajjeb jew il-hazin
tieghu. F’dan il-kaz l-awturi tar- rikorrenti ma hassewx Ili kellhom
jikkuraw id-drittijjiet taghhom tempestivament. F’kazZijiet fejn min ikun
originarjament ikun sid ikun miet, il-Qorti trid toqghod attenta aktar xi
Jghidu I-partijiet, ghaliex fuq il-mejjet kulhadd ikanta.

26. Flimkien ma’ dawn i¢-Cirkostanzi kollha Ii johorgu mill-atti skont ir-
regoli li I-Qrati taghna minn Zmien ghal Zmien inqdew bihom fkazijiet li
Jixxibhu, il-Qorti sejra wkoll izZzomm bhala gwida ghall-fini ta’ quantum
id- decizjonijiet tal-Qorti Kostituzzjonali indikati fl-ahhar sentenza Citata.
Din il-Qorti ghaldaqgstant issib xieraq i jithallas kumpens lir-Rikorrenti
fis-somma ta’ ghoxrin elf ewro (€20,000). Din is-somma ma hiex tqis
ukoll iz-zmien li r-Rikorrenti hadet biex tressaq I-ilment taghha quddiem
il-Qorti. Dan ghal ragunijiet indikati mill-Qorti Ewropea fil-kaz fl-ismijiet
Apap Bologna vs Malta, 30 ta’ Novembru 2016 para 46.

27. Dan l-ammont ghandu jithallas mill-Avukat tal-Istat li, kif illum jixhed
ismu stess, ged jirraprezenta I-Istat. Kif gia inghad supra, I-presenza
tal- inkwilin fdawn il-kawzi hija biss mehtiega ghall-integrita’ tal-
gudizzju”.

B’rikors prezentat fl-10 ta’ Dicembru 2021 I-Avukat tal-Istat appella

mis-sentenza. Fil-21 ta’ Dicembru 2021 I-attrici wiegbet u ressqet ukoll

appell incidentali ghaliex tippretendi li I-kumpens kellu jkun €47,065. Min-

naha taghha I-konvenuta Jane Mifsud galet biss i I-appell mhuwiex fil-

konfront taghha. Fl-24 ta’ Dicembru 2021 I-Avukat tal-Istat wiegeb ghall-

appell in¢identali tal-attrici.

5.

[I-Qorti ser tqis l-aggravji tal-Avukat tal-Istat u tal-attri¢ci fdaqqa

galadarba jirreferu ghal-likwidazzjoni tas-somma ta’ €20,000 bhala

kumpens pekunjarju u non-pekunjarju.

6.

Fl-ewwel aggravju I-Avukat tal-Istat jilmenta:

“12. llli fil-paragrafu 23 tas-sentenza appellata, I-Ewwel |-Onorabbli
Qorti kkunsidrat illi I-perjodu li ghandu jittiehed in konsiderazzjoni ghall-
fini ta’ kumpens huwa ‘minn meta ipprevjena ghandha per via di
successione e divisione skont il-kuntratt imsemmi tas-26 ta’ Awissu
2020 sakemm giet terminata |-kirja voluntarjament b’effett mill-1 ta’
Awissu 20217

13. llli fil-paragrafu 26 tas-sentenza, I-Ewwel I-Onorabli Qorti gieset illi
I-kumpens illi ghandu jinhadem skont il-gwidi ghall-fini ta’ quantum tad-
decizjonijiet tal-Qorti Kostituzzjonali indikati fl-ahhar sentenza citata, u
cioe’ fis-sentenza moghtija mill-Qorti Civili (Sede Kostituzzjonali) per
imhallef Joseph R. Micallef fis-sentenza Robert Galea vs Avukat
Generali et datata 7 ta’ Frar 2017;

14. llli madanakollu, fl-istess paragrafu 26 tas-sentenza, |-Ewwel |-
Onorabbli Qorti llikwidat il-kumpens fl-ammont ta’ ghoxrin elf ewro
(€20,000). llli dan I-ammont huwa ferm ghola mill-valur lokatizju shih ta’
sena, li skont il-Perit espert kien ta’ €9,125 fl-2020;

15. llli ghalhekk, ladarba I-Qorti kkunsidrat illi -quantum tal-kumpens
ghandu jirrifletti d-decizjonijiet ohra tal-Qorti Kostituzzjonali (liema
quantum ikun normalment ta’ bejn 30-35% mit-total ta’ valur lokatizzju
ghaz-zmien li I-Qorti tkun sabet lezjoni), I-esponent huwa tal-fehma illi
hemm kunflitt bejn din il-konsiderazzjoni, u d-decizjoni tal-Ewwel
Onorabbli Qorti fejn ordnat il-hlas ta’ kumpens fl-ammont ta’ ghoxrin elf
ewro (€20,000). Bil-formula uzata skont dawn il-konsiderazzjonijiet, il-
kalkolu kellu jkun ta’ 30-35% tal-valur lokatizzju ta’ sena (€9,125), fl-
ammont sa €3193.75".

7. F’paragrafu 23 tas-sentenza l-ewwel Qorti osservat li I-perjodu

113

rilevanti hu minn meta ghadda I-fond ghand I-attri¢i, “... per via di
successione e divisione skont il-kuntratt imsemmi tas-26 ta’ Awissu 2020
sakemm giet terminata I-kirja volontarjament b’effett mill-1 ta’ Awissu
2021”. Helma Attard, omm I-attrici mietet fit-23 ta’ Lulju 2017. Imbaghad

fil-paragrafu ta’ wara I-ewwel Qorti ghamlet referenza ghall-valur lokatizju

tal-fond fis-sena 2020, li tat il-perit tekniku (ara stimi a fol. 53).

8. [I-Qorti tosserva li b’digriet tas-6 ta’ Dicembru 2021, wara rikors tal-
Avukat tal-Istat prezentat fit-3 ta’ Dicembru 2021 skont I-Art. 825(1) tal-
Kap. 12, I-ewwel Qorti ¢carat li I-kumpens jirreferi ghall-perjodu mit-23 ta’
Lulju 2017, id-data tal-mewt ta’ omm I-attri¢i, u ghalhekk il-ftuh tas-
successjoni ta’ Helma Attard. Ghalhekk dik il-parti tal-ewwel aggravju
saret bla bzonn billi gabel I-appell tal-Avukat tal-Istat il-Qorti kienet diga
ghamlitha ¢ara li I-kumpens gie stabbilit ghall-perjodu li jibda mit-23 ta’
Lulju 2017. Dan apparti li minn paragrafu 23(1) tas-sentenza appellata
wiehed jifhem li I-Qorti kienet gieghda tqis li fir-rigward tal-kumpens il-
perjodu rilevanti kien minn meta l-attrici wirtet lil ommha. Sahansitra,
fparagrafu 24 u 25 l-ewwel Qorti tat radunijiet ghalfejn I-attrici
m’ghandhiex jedd ghall-kumpens ghall-perjodu meta I-fond kien

proprjeta’ ta’ omm I-attrici.

9. Fl-istess aggravju I-Avukat tal-Istat jargumenta li f'kull kaz ukoll jekk
kellu jinghata kumpens minn meta l-attri¢i wirtet, il-massimu tal-kera li
kienet tirCievi skont ir-rapport tal-perit tekniku kien ikun €36,500 u I-Qorti
llikwidat 54.79% ta’ dak it-total. Zied li l-ewwel Qorti galet li I-attrici
ghandha jedd ghall-kumpens mid-data ta’ meta I-fond sar taghha, u

mbaghad il-kalkoli saru mid-data tal-mewt tat-testatrici.

10. F’'dan ir-rigward il-Qorti tqis li bis-sentenza li tat il-QEDB fil-kaz
Cauchi v. Malta (14013/19) tal-25 ta’ Marzu 2021, inghatat gwida ¢ara
dwar kif ghandha ssir il-likwidazzjoni f'kazijiet ta’ din ix-xorta. Din il-Qorti
ripetutament applikat ir-ragunament tal-QEDB fdik is-sentenza u ma
nghatat I-ebda raguni ghalfejn m’ghandhiex tkompli ssegwiha. Dan I-
ezercizzju ser ikun gieghed isir fil-parti fejn il-Qorti ser tkun gieghda

tikkonsidra I-appell in¢identali tal-attri¢i.

11. B’referenza ghall-ilment li I-ewwel Qorti llikwidat kumpens fsomma
li hi 54.79% tat-total, jidher ukoll li I-Avukat tal-Istat gieghed jinsa li fl-
ammont ta’ €20,000 hemm inkluz il-kumpens non-pekunjarju. Tant hu

hekk li fil-parti dispozittiva tas-sentenza appellata jinghad:

“Tilga’ s-sitt talba tar-rikorrenti u tikkundanna lill-Avukat tal-/stat ihallas
lir-rikorrenti I-istess kumpens u danni pekunjarji u non-pekunjarji hekk
kif likwidati ai termini tal-ligi, bl-imghax mid-data tas-sentenza sad-data
tal-pagament effettiv’.

12. Dan apparti li dan I-ilment hu ripetut fit-tieni aggravju li bih I-Avukat
tal-Istat ilmenta li kumpens ta’ €20,000 hu ec¢¢essiv. F’dak l-aggravju I-

appellant ilmenta wkoll li:

1 L-istess QEDB regghet ikkonfermat il-mod kif issir il-likwidazzjoni f'sentenza ohra recenti,
Radmilli v. Malta (28711/19) tat-13 ta’ Jannar 2022 (ara paragrafu 20).

I ll-kumpens kellu jkun ghall-perjodu li jibda mis-26 ta’” Awwissu
2020, id-data tad-dikjarazzjoni causa mortis li skontu hi d-data meta I-

attrici akkwistat il-fond.

il. ll-kumpens kellu jigi ffissat ghall-perjodu sal-11 ta’ Novembru
2020, ¢ioe" d-data meta I-attrici fethet il-kawza u mhux id-data li |-attri¢i

ffirmat ftehim gdid ta’ lokazzjoni (1 ta’ Awwissu 2021).

13. Helma Attard mietet fit-23 ta’ Lulju 2017 u mal-mewt infethet is-
successjoni taghha. Ghalhekk [-attrici akkwistat minn dakinhar u mhux

minn meta saret il-causa mortis.

14. Kif ser jigi spjegat hawn taht, il-kumpens hu dovut minn gabel is-26
ta’ Awwissu 2020 peress li |-ksur tal-Art. 1 tal-Ewwel Protokoll ilu jsehh
minn snin qabel. Ghal dak li jirrigwarda I-argument li ma kellux jinghata
kumpens wara |-11 ta’ Novembru 2020, il-Qorti ma tagbilx. Veru Ii |-
kawza nfethet fil-11 ta’ Novembru 2020 izda I-ksur baqa’ jsehh. Bir-
ragunament tal-Avukat tal-Istat ikun ifisser li I-attri¢i jkollha taghmel
kawza kostituzzjonali ohra biex tinghata iktar kumpens ghal dak il-perjodu
li jirreferi ghall-ksur li kompliet issofri wara 1-11 ta’ Novembru 2020
sakemm fl-1 ta’ Awwissu 2021 waslet farrangament mal-inkwilina u
ftehmu kirja gdida. Ghall-Qorti dan it-tip ta’ ragunament mhuwiex floku u

l-ewwel Qorti gustament tat rimedju wkoll ghall-ksur li kompla sakemm

giet terminata |-kirja (1 ta’ Awwissu 2021) biex hekk ghalqget il-kwistjoni

darba ghal dejjem.

15. Fl-appell in¢identali I-attri¢i tiimenta li somma ta’ €20,000 bhala
kumpens hi ftit wisg u tippretendi kumpens mill-1 ta’ Frar 1994, id-data li
tirreferi ghaliha bhala dik ta’ rilokazzjoni. L-attri¢ci argumentat li ghandha
jedd ghall-kumpens minn dakinhar bhala werrieta ta’ ommha Helma
Attard. Ziedet li skont l-istima tal-perit tekniku bejn 1-1993 u 2020 kirja
kummercjali skont ir-rati tas-suq kien jaghtiha gligh ta’ €101,275. Thallset
€12,000 f'kera u ghalhekk id-dannu li sofriet kien ta’ €89,275. Imbaghad
tat rassenja ta’ sentenzi li nghataw minn grati Maltin, u waslet ghall-
konkluzjoni li mit-total ghandu jitnagqgas 52.72%, bit-total ikun

€47,065.78.

16. L-ewwel Qorti rragunat li I-attrici m’ghandhiex jedd tippretendi
kumpens ghall-perjodu meta s-sid kienet ommha, u dan peress li ma
tistax tikkapitalizza mill-passivita™ tal-awtri¢i taghha. Hu minnu li fl-atti
m’hemmx provi li Helma Attard kienet matul is-snin ghamlet xi haga biex
tirrimedja ghall-isproporzjon fil-kera. Madankollu din il-Qorti hi tal-fehma
li ghalkemm Helma Attard ma Imentatx u m’ghamlitx kawza
kostituzzjonali, ma jfissirx li l-attrici bhala werrieta taghha ma tistax
tippretendi hlas ta’ kumpens ghall-perjodu li matulu ommha kienet sid tal-

fond. Wara kollox I-attrici akkwistat id-drittijiet patrimonjali ta’ ommha u

Pagna 9 minn 13



Rik. Kost. 264/20/1

dan fir-rigward tal-jedd ghall-kumpens fih innifsu hu dritt patrimonjali. L-
Avukat tal-Istat m’ghamel I-ebda argument li jikkonvingi lil din il-Qorti Ii d-
dritt ghall-kumpens li kellha omm [-attric¢i, spic¢a mal-mewt. Hu stabbilit

ukoll li I-preskrizzjoni estintiva ma tapplikax f'kazijiet ta’ din ix-xorta.

17. Inoltre, il-fatt li ommha ma fethitx kawza ma jfissirx li kienet
kuntenta bil-kera li kienet gieghda tircievi. Li s-sid jigi ‘penalizzat’ ghaliex
kien gieghed jaccetta I-kera langas mhu gust. Wara kollox I-inkwilin
gieghed jaghmel uzu mill-fond tas-sid u jaghmel gligh, u min-naha I-ohra
s-sid ghandu jedd li jir¢ievi I-kera. Dan hu differenti mill-kaz fejn I-inkwilin
ikun kiser kundizzjonijiet tal-kirja u s-sid xorta baqa’ jirCievi I-kera. Materja
li tikkonc¢erna r-relazzjoni nterna bejn il-partijiet. 1l-fatt li baqghet tircievi |-
kera ma jissarrafx frinunzja, meta tqgis ukoll li I-ligi ordinarja ma toffrix
rimedju adegwat li jizgura li s-sid jinghata kera xierqa li tirrifletti r-realtajiet

tal-perjodi differenti iktar u iktar fejn si tratta minn kirja kummercjali.

18. Madankollu, fdan il-kaz il-kirja hi ta’ hanut, u ma kien hemm xejn
x'izomm lis-sid milli fil-kuntratt tal-1993 tinkludi klawzola ghaz-zieda tal-
kera kull tant zmien. F’dan ir-rigward il-gurisprudenza hi ¢ara. Meta kriet
il-fond bhala hanut, is-sid kienet taf li I-inkwilin ser igawdi mill-protezzjoni
li taghtih il-ligi specjali u li setghet titlob li ma ggeddidx il-kirja biss ghar-
ragunijiet li jissemmew fil-Kap. 69. Fil-fatt il-kuntratt ta’ lokazzjoni fih

klawzola ta’ awment ta’ kera u jikkontempla ghall-awment biss wara |-

ewwel hmistax-il sena.? Dik kienet ghazla libera taghha u ghalhekk il-
Qorti hi tal-fehma li I-attrici m’ghandhiex jedd tilmenta ghall-perjodu bejn
[-1 ta’ Frar 1993 u I-ahhar ta’ Jannar 2009. Min-naha I-ohra I-Qorti hi tal-
fehma li fl-1993 sid il-kera ftit li xejn setghet tbassar li I-valur tal-proprjeta’

fMalta ser jisplodi.

19. A bazi ta’ dak miftiehem bejn il-partijiet, skont il-kalkoli li ghamlet
din il-Qorti fl-1 ta’ Frar 2008 il-kera zdiedet ghal €1,091 fis-sena. Dak kien

il-ftehim bejn sid il-kera u I-inkwilin.

20. ll-perit tekniku tat stimi tal-valur lokatizju ghall-perjodi differenti (fol.
53). Fil-perjodu rilevanti ghal-likwidazzjoni tad-danni, I-istimi tal-valur

lokatizju huma s-segwenti:

- 2009 — 2010 — €3,150 fis-sena x 2 skadenzi = €6,300;

- 2011 — 2016 - €6,205 fis-sena x 6 skadenzi = €37,230;

- 2017 — 2020 - €9,125 fis-sena® x 4 skadenzi = €36,500;

- 2021 - €4,562 (li hu nofs sena kera — I-1 ta’ Frar 2021 sal-31 ta’

Lulju 2021).4

Total ta’ €84,592.

2 “2) Versu |-kera ta’ tlett mitt lira Maltin fis-sena pagabbli kull sitt xhur bil-quddiem, b’dana pero
li wara perjodu ta’ hmistax-il sena kalkolat b’effett mill-ewwel ta’ Frar ta’ din is-sena elf disa’ mija
u tlieta u disghin il-kera ghandu jigi awmentat fuq il-bazi tar-rata ta’ lazzjoni iffissata mill-Gvern
ta’ Malta f'dak iz-zmien, paragunata mar-rata ta’ inflazzjoni kif giet iffissata fis-sena elf disa’ mija
u tnejn u disghin (1992)”.

8 L-attrici fethet il-kawza fil-11 ta’ Novembru 2020.

4 1I-Qorti bbazat fuq il-kera tas-sena 2020 ghaliex m’hemmx stima ghas-sena 2021.

21. Suppost li mis-sena 2009 is-sid kienet gieghda tirCievi kera fl-
ammont ta’ €1,091 fis-sena. B’hekk matul il-perjodu rilevanti ghall-finijiet

ta’ likwidazzjoni ta’ kumpens suppost irceviet total ta’ €13,637.

22. Peress li I-protezzjoni li tinghata fil-kaz ta’ kirja ta’ fond kummercjali
ma f’hijiex |-istess aspett socjali li hemm fil-kaz ta’ dar ta’ abitazzjoni, it-
tnaqqis mill-kera kummerc¢jali fis-suq m’ghandux ikun ta’ iktar minn 20%.
B’hekk it-total tal-kera skont I-istima tal-perit tekniku matul il-perjodu
rilevanti jonqos ghal €67,674. Jerga’ jitnaqqas 20% sabiex tittiehed in
konsiderazzjoni |-in¢ertezza dwar kemm il-fond kien ser ikun dejjem mikri
matul l-imsemmi perjodu, li jfisser total ta’ €54,139. Minn dak [-ammont
tithaggas is-somma ta’ €13,637 bhala kera li suppost thallset, biex b’hekk
it-total ta’ kumpens hu €40,502. Ma’ din is-somma ghandha tizdied is-

somma ta’ €4,000 bhala kumpens non-pekunjarju.

Ghal dawn il-motivi tichad |-appell tal-Avukat tal-Istat u tilga’ I-appell
in¢identali u tvarja s-sentenza tat-30 ta’ Novembru 2021 billi tillikwida |-
kumpens dovut lill-attri¢i flrammont ta’ erbgha u erbghin elf hames mija u
zewg ewro (€44,502). Ghall-kumplament tikkonferma s-sentenza

appellata.

Spejjez tal-appell jithallsu mill-Avukat tal-Istat flimkien mal-ispejjez tal-

appell in¢identali.

Mark Chetcuti
Prim Imhallef

Deputat Registratur
rm

Giannino Caruana Demajo
Imhallef

Anthony Ellul
Imhallef

